
Inatsisartunut ilaasortaq, Partii Naleraq

Inatsisartut suleriaasianni § 37 naapertorlugu apeqqutinut nr. 74-imi Kalaallit
Nunaanni ilagiinnut aamma KNR-imut tunngasunut akissutit

Asasara Anthon Frederiksen,

Suliassaqarfinnut aamma Naalakkersuisut isiginiagaannut soqutiginninninnut
gujanaq.

Ilagiit iluanni atorfiit tamakkerlugit inuttalerniarneri ilungersunarsinnaasoq
Naalakkersuisut ilisimaarilluarpaat taamaattumillu ataavartumik
suliniuteqarfigisarlugit ilungersunarsinnaasut qaangerniarlugit. Apeqqutitit uani
ataani akissuteqarfigissavakka. Apeqqutinnut akissutissanut atatillugu
biskopegarfimmit KNR-imiillu paasissutissanik piniarsimavunga.

Apeqqut 1: Kalaallit Nunatsinni ilagiit kiffartuunneqgarnerat
pilerinarnerusunngorniarlugu pitsaanerulersinniarlugulu Naalakkersuisut ganoq
iliuusegarpa?

~ Akissut: Naalakkersuisut ilagiinnut kalaallinut malittarisassat atuuttut
ingerlaavartumik misissortarpaat, Biskopeqarfillu sulegatigalugu
nutarterisariaqarneq nalilersortarlugu, aamma nutaanik malittarisassiornissanik
pisariaqgartitsisogarnersoq.

Apeqqut 2: Sooqg-una ilagiit sinniisaasa ataatsimiinnersiutaat aatsaat
ataatsimiinnermi imaqarniliap akuerineqareerneqarneratigut aatsaat
tunniunneqarsinnaasut?

Akissut: Qitiusumiit piumasaqaataanngilaq (naalakkersuisogarfimmiit
imaluunniit biskopegarfimmiit) ilagiit sinniisaasa ataatsimiinneriniit imaqgarniliat
akuerineqarsimanissaat, ataatsimiinnersiutinik akiliisogannginnerani.
Provstegarfimmi aalajangersimasumi tamanna atuussimappat imaassinnaavoq
imaqarniliap akuersissutigineqartup uppernarsartaraa kikkut najuussimanersut,
taamalu ataatsimiinnersiutinik pisinnaanersut. Taamatut
piumasaqaataasinnaasoq provsteqarfimmi aalajangerneqgartarpogq.

Apeqqut 3: Soog-una ilagiit sinniissaasa ukiumut taamaallaat
sisamariaannarlutik ataatsimiinneri kisimik akilerneqgartartut?

Akissut: Provsteqarfinni ataatsimiititaliani ilagiillu sinniisaanni ilaasortanut
ginikkanut ullormusianik, angalanermi ineqarnermilu iluarsiissutinik kiisalu
sulinermit isertitassaraluanik annaasanut taartisiassanik tunniussisarneq pillugu
Namminersornerullutik Ogartussat nalunaarutaat nr. 32, 17. december 1996-
imeersumi § 2 naapertorlugu taamaallaat taamatut annertussusilinnik
akiliisoqarsinnaavog.

Aalajangersagaq imaappoq:

$ 2. llagiit sinniisaasa ataatsimiinnerini peqataanernut
ataatsimiinnersiuteqartitsisoqartarpoq. Ataatsimiinnernut akunnerit sisamat
sinnerlugit sivisussusilinnut tunngaviusumik aningaasat 166,00 kr.-it
tunniunneqartarput. Ataatsimiinnernut akunnerit sisamat ataallugit
sivisussusilinnut ullormusiat ataatsimiinnersiutit affaat tunniunneqartarput.
Qaammatisiutilli malillugit ukiut tamaasa ilagiit sinniisaanni tamani
amerlanerpaamik ataatsimiinnernut marlunnut akunnerit sisamat qaangerlugit
sivisussusilinnut ataatsimiinnernulluunniit sisamanut akunnerit sisamat
ataallugit sivisussusilinnut ataatsimiinnersiuteqartitsisogartarpogq.

Imm. 2. Provsteqarfinni ataatsimiititaliani ataatsimiinnerni peqataanermut
ataatsimiinnerup sivisussusia apeqqutaatinnagu ataatsimiinnermut ataatsimut
tunngaviusumik aningaasanik 332,00 kr.-inik
ataatsimiinnersiaqartitsisoqassaagq.

Imm. 3. Imm. 1 aamma 2-mi taaneqartut saniatigut ilagiit ataatsimiinnerinut
atatillugu Kultureqarnermut, llinniartitaanermut llageeqarnermullu
Pisortaqarfimmit siumoortumik akuersissuteqarneratigut ataatsimiinnerit
suussusii naapertorlugit ataatsimiinnersiaqartitsisogassaagq.

Apeqqut 4: llagiit sinniisaasa ataatsimiinnersiutaasa allanngortinneqarnissaat
Naalakkersuisunit pilersaarutigineqarpaa? akissut akuersaarneqarpat, ganog?
akuersaarneqganngippallu sooq?

Akissut: Naalakkersuisut biskoppeqarfik suleqatigalugu
pitsannguutaasinnaasunik periarfissagarnersoq misissorniarpaat.
Biskopeqarfiup ilisimatitsissutigisinnaavaa ukiuni kingullerni tallimani immikkut
akuersissutegartoqarnissaanik ginnuteqgaatinik tigusagartoqartarsimanngitsoq,
Provsteqarfinni ataatsimiititaliani ilagiillu sinniisaanni ilaasortanut ginikkanut
ullormusianik, angalanermi ineqarnermilu iluarsiissutinik kiisalu sulinermit
isertitassaraluanik annaasanut taartisiassanik tunniussisarneq pillugu
Namminersornerullutik Ogartussat nalunaarutaat nr. 32, 17. december 1996-
imeersumi § 2, imm. 3 naapertorlugu.

Aningaasat nalunaarummi annertussutsit nalunaarneqgartut ukiumoortumik
iluarsiissuteqgarfiusarput.



Apeqqut 5: Palasit ilinniarsimasut ilaat sooq atorfinitsikkumaneganngillat?

Akissut: Sumiiffinni sumiittuniluunniit palasimik atorfinitsitsinissamik
itigartitsisogarsimanngilaq. Palasi malittarisassat atuuttut naapertorlugit
sumiiffimmi ilagiit sinniisaannit toqgarneqassaaq, biskopimullu
inassutigineqgarluni. Tamatuma kingorna pineqartoq toqqarneqartoq
Naalakkersuisunut atorfinitsinnegassaag.

Apeqqut 6: Ataatsimiititaliap “provstiudvalg”-imik taaneqartartut
atuutilerseqginneqarsinnaanera Naalakkersuisut ganoq isumagqarfigaat?

Akissut: llageeqarneq pillugu Inatsisartut inatsisaat nr. 9, 19. maj 2010-meersoq
Inatsisartuni isumagqatigiittuni akuersissutigineqarpoq, tassuunalu aamma
aalajangerneqarpoq provstiudvalg-iit atorunnaarnissaat. Aalajangerneq ilaatigut
tunngaveqartinneqarpoq Ogaluffiup siunissami aqunnegarnissaanut
aaqgissuunegarnissaanullu nassuiaasiamik (UKA 2007/53). Tassani
isummerfigineqarpoq provstiudvalg-it atorunnaarsinneqarneri allaffissornikkut
aamma aningaasatigut susassaqgartunut sipaarutaassasoq. Tamatumunngalu
atatillugu siunnersuut ilagiinni atorfilinni aamma soqutigisagartuni
tusarniaassutigineqarpoq, ataatsimullu isigaluni isumaqatigiissutaalluni
ataatsimiititaliat atorunnaarsinnissaat.

Tunngavilersuutillu ilaatigut tassaapput pissutsit atuuttuusut imaammata, palasi
aamma provsti ulluinnarni allaffissornermi suliassanik isumaginnittooreersut,
aamma aningaasartuutissanut missingersuutitut siunnersuusiaasut ilagiit
sinniisaasa palasit qanimut suleqatigalugit suliarisaat qaqutiguinnaq
provstiudvalg-iimi ataatsimiinnerni allanngortinneqgartartut. Taamaattumillu
paasiniaaviginegartuni amerlanerni provstiudvalgit pisariaganngitsutut
aningaasartuutaasutullu ogaasigineqarlutik.

Naalakkersuisut isumaqanngillat provstiudvalg-iit atorunnaarsinneqarnerisa
kingorna llagiit aagqgissuussaaneranni allannguuteqartogarsimasoq
ataatsimiititaliat pineqartut pilerseqginneqgarnissaannut tunngaviusinnaasunik.

Apeqqut 7: Soog-una oqaluffinni pattattussanik ilinniartitsinermi
nuutersorsinnaaneq piumasaqaataasoq?

Akissut: Piffissami maanna atuuttumi nuutersorsinnaaneq piumasaqaataavoq
ilinniartitaaneq aningaasalersugaammat ilinniartussanik immikkut
piginnaanegareersunik naammassinnissinnaasunik aallaaveqartumik
ingerlassaalluni. Nuutinik tunngaviusunik ilinniarnissaq ilinniakkap
ilagissappaguy, ilinniartitaaneq tannerusariaqassaaq. Naalakkersuisut Biskopi
oqaloqatiginiarpaat ilinniartitaanermik aagqissuussisoqarsinnaanersoq, nuutinik
atuarsinnaanermik ilagartumik, kiisalu taamatut allannguinerup aningaasatigut
kingunerisinnaasai qulaajarniarlugit.

Biskopillu 2017-imiit organistinut tunngaviusumik pikkorissarneq sap. ak.
sivisussusilik ammarsimavaa, soqutiginnittunik nuutsersornermik
ilisimasaqanngikkaluartunit ginnuteqarfigineqarsinnaasoq, misileeqgaarnertut
isiginegarsinnaasumik, organistimut ilinniartitaanermut piareersaatitut
tigunegarsinnaasumik.

Apeqqut 8: Soog-una ajogit oqaluffimmi pattattuujutigisinnaanngitsut?

Akissut: Ajogi aamma organisti aalajangersimasumik atorfinitsitaasoq sap. ak.
nal. ak. 20-ini sulisussatut atorfinitsitaasarput. llagiinnut atatillugu oqaluffimmi
atorfegarneq ajoqitut imaluunniit pattattutut atorfeqarfiusarpoq. Atorfiup
aappa ilagiinni kiffartuussisussatut atorfiuvoq immikkut ataqqinartumik
pissusilersortussaanermik piumasagaatitaqartoq, annertusisamik tusakkanik
nipangiussisussaatitaanermik imaqartoq, immikkullu uppernarsaasussatut
pinerluttulerinermut inatsimmi illersugaasoq.

Naalakkersuisut aamma Biskopip allaffeqarfiata paasinninneraat ajoqitut
pattattutullu akissarsiagartoqarsinnaanngitsoq, taamalu marlunnik
atorfeqartoqgarsinnaanngitsoq, ajogitut sulinissamut paasinninnermut tamanna
naapertuutinngimmat.

Siuliani eqgaaneqartutut ataatsikkut atorfiit marluk
tigumminegarsinnaanngillat, kisiannili ajoqgitut aalajangersimasumik atorfilik
pattattutut paarlattaasutut nal. ak. akissarsialerneqarsinnaavoq, soorluttaaq
pattattoq aalajangersimasumik atorfeqartoq ajoqitut paarlattaasutut
akissarsisinneqartarsinnaasoq.

Ajogitut pattattunulluunniit atorfiit ataatsikkut tigummineqarsinnaanerat
akissarsiaqartitsisarnermut periarfissagarnersoq Naalakkersuisut
misissorniarpaat. llanngullugulu nalilissallugu siornatigut periuusaasimasoq
marlogiusamik akissarsiagartitaasarsimaneq eqqunneqargissinnaanersoq.

Apeqqut 9: Ajogissanik ilinniartitsinermut atatillugu, ajogissat piumasut
pattattutut ilinniartinneqarsinnaanerat periarfissaasinnaavaa?

Akissut: Biskopeqarfiup ilisimatitsissutigaa piffissap nukissallu eqgarsaatigalugu
naatsorsuutiginegarsinnaanngitsoq ajoqissanik ilinniartitsinermi organit
ilanngunnegarsinnaaneri.

Apeqqut 10: Aningaasat ilagiit sinniisaannit ginnutigineqarsinnaasut
(diagonimidler)-nik taaneqartartut gaqugukkut ilagiit sinniisaannit
ginnutigineqarsinnaappat? aamma sunut atorneqarsinnaasutut
ginnutigineqarsinnaappat?

Akissut: Ingerlaavartumik aningaasaliissutinik ginnuteqartogarsinnaavoq. 2017-
imi biskopip suliami tassani 400.000 kr.-it immikkoortissimavai.

Siunertanut qanoq ittunut ginnuteqartoqgarsinnaanersoq ersarinnerusumik
allaaserinegarpoq biskopeqarfiup december 2016-imi sagqummersitaani:
“Diakoni — atugassat pitsaasut evangiiliup ogaluussissutigineqartarnerani.

llagiinni isumaginninnikkut namminerlu piumassutsimik sulinermi giimmassaat”.

Aallaavittut tassani pineqarput ilagiinni sumiiffinni tamarmiusuni
isumaginninnikkut sullissineq.

Apeqqut 11: Illagiit sinniisaasa 2017-imi isumasioqatigiisinneqarnissaat qaqugu
pissasoq Naalakkersuisut naatsorsuutigaat?

Akissut: Naalakkersuisut biskopeqgarfimmik oqaloqateqarneq aallartinniarpaat
ilagiit sinniisaasa katersuutsinnissaat pillugu.

Apeqqut 12: Biskop-imik, provst-inillu toqgqaasarnerit pillugit aaliangersakkanik
allannguisinnaanermik Naalakkersuisut takorluuisinnaappaat?

Akissut: Naalakkersuisut maanna pilersaaruteqanngillat isumaliuteqartillugu
biskopimut provstinullu tunngatillugu.

Apeqqut 13: Ullaakkut knr-ikkut bibilimik atuaalluni eqqarsaatissiisarnerit
siusinnerusukkutuut atuutilerseqqginneqarnissaat Naalakkersuisut ganog
isumagqarfigaat?

Akissut: Naalakkersuisut biskopimiit paasivaat palasit ilagiinniillu ogariartuutit
ersersittaraat tamanit kissaataasoq biibilimik atuaasarnerit ullaakkut
eqqutseqqinneqartariaqartut.

Naalakkersuisut aalajangersinnaanngilaat KNR-imi suut
aallakaatinneqartassanersut.

Naalakkersuisoqarfiup apeqqummut tassunga atatillugu KNR
paasiniaavigisimavaa, aallakaatitat pineqartutut ittut siunissami
aallakaatitassanik pilersaarusiornermi ilanngunnegassamaarnersut, aammalu
aallakaatitat pinegartutut ittut naalaartartunik isumasiuisarnerni
ilanngunneqartarsimanersut, allatulluunniit sammineqartarsimanersut pillugit.

KNR-ip akissutigaa piffissami matumani pilersaarutaanngitsoq biibilimik
atuaanermik tassalu sapaatip akunneranut pingasoriarluni minutsini tallimani
aallakaatitsisarsimaneq eqquteqqinnegassamaanngitsoq.

Taarsiullugu sapaatip akunneranut aallakaatitaq Puilasoq eqqunnegarsimavoq,
biibilimit atuaanerinnaanngitsoq, kisiannili allassimasut atuarneqartut palasimit,
biskopimit assigisaannilluunniit ogaluuserinegarnerannik ilagartumik
aallakaatitsisoqartarluni. Taamatullu tussiutit atornegartussat aamma sooq
atorneqarnissaat pulaartup eqqgartortarlugu. Taamaasilluni KNR-ip upperisaq
inuunerlu tulleriiaarinermini ilaatippai, sammisat gaammarsaavigisarnerisigut

oqallisigisarnerisigullu, immikkut ilisimasalinnit naalaartunillu
ingerlanneqartartunik.

llanngullugulu eqgaaneqarpoq sapaatit tamaasa nalliuttunilu naalagiartunik
nunatsinni illogarfinnit assigiinngitsuniit aallakaatitsisogartartogq.

KNR-ip isiginnaartartunik naalaartartunillu misissuiffiginnittarnerini erserpoq
biibilimik atuaanerit naalaartartunit 56-iniit qummut ukiulinnit
soqutiginegarnerusartut, taakkualu nunatsinni innuttaasut 7 %-eraat.
Inuusunnerpaat akornanni biibilimik atuaaneq soqutigineganngilag imaluunniit
annikitsuaraannarmik soqutigineqarluni.

Apeqqut 14: Knr-ikkut inatsisartut togqaannartumik ataatsimiittarnerisa
aallakaateqqginneqatalernissaat Naalakkersuisunit sulissutigineqarpaa?

Akissut: Innersuunneqassaaq Naalakkersuisut aalajangersinnaanngimmassuk
KNR-imi suut aallakaatinneqartarnissaat.

Naalakkersuisoqarfilli KNR-imut paasiniaasimavoq Inatsisartut ataatsimiittarneri
siunissamut sammisumik aallakaatitassanik pilersaarusiornerni ilaanersut
pillugu, imaluunniit teknikikkut ganoq ittunik periarfissagarnersoq
ataatsimiinnerit immikkut aallakaatittarnissaannut. Kiisalu aallakaatitat
taamaattut naalaartartunik misissuisarnerniilaasarnersut.

KNR akivoq ingerlaavartumik ogaluuserineqartartoq Inatsisartut ataatsimiinneri
radiukkut toggaannartumik aallakaatinneqgartassannginnersut, kisiannili
toggaannartumik aallakaatitsisinnaaneq ginernegarsimanngitsoq,
unammilligassat marluk pissutigalugit:

1) Piffissaq ataatsimiiffiusartoq nal. 10:00-miit 14:00-imut
nuunnegarsimammat, aamma

2) Innuttaasunik kiffartuussinissamut isumaqatigiissummi piumasaqaatit,
ukiumut nal. ak. gassit aamma sammisassat assigiinngitsut.

KNR radio-p nalilersimavaa minnerpaamik nal. ak. 300 ukiumut
“annaaneqassasut”, Inatsisartut piffissaq ataatsimiittarfiat nutaaq
tunngavigalugu toggaannartumik aallakaatitsisassagunik. KNR radio ullumikkut
aallakaatitassianik nutaanik sapaatip akunnerisa ulluini tamani 11 tiimit
aallakaatitsisalernikuuvoq. Tamanna allanngortinneqassappat KNR-ip
anguniagaq pingaarneq taanna naammassiuminaatissavaa.

Kiisalu Inatsisartuniit aallakkaatitsineq nalunaaquttap akunneri tamaasa
radiuaviisimit unitsinneqartassaaq, kiisalu ullup geqqanut sivisunerusumik,
takinerusunik radiuaviiseqarnerani, silassap atuarnegarnerani aamma

nalunaarutit atuarnegarneranni. o

Ullumikkut Inatsisartut ataatsimiinneri toqgaannartumik KNR2-mi
aallakaatinneqartarput, ogallinnerillu tusaallugillu isiginnaarneqgarsinnaallutik
kalaallisut aamma danskisut, soorluttaaq KNR-ip quppersakkamini Inatsisartut
quppersagaannut link-imik inissiisimasoq, ataatsimiinnerit toqgaannartumik
mobil-imi imaluunniit qarasaasiami tigunegarsinnaatillugit. Teknologiilu nutaaq
iluaqutigalugu ullumikkut siunissamilu suli annertunerujuartortumik innuttaasut
assigiinngitsukkaat kissaataat naammassineqartarsinnaassapput, soorlu
assersuutigalugu utoqqarnut radio, nipilersukkat, meeqqanut
inuusuttuaqqanullu kanal-it il.il.

KNR-ip Tele attavigereersimavaa teknikikkut periarfissat nutaat pillugit. FM-imi
kanali nutaag 2015-imi missiliuunneqarpoq 18 mio. kr.-it missaannik
akeqartussatut. TELE-p kingornagut nalunaarutigaa tamanna kissaataassappat
siusinnerpaamik 2018-imi suliaq aallartinneqarsinnaasogq.

KNR-ip naalaartartunik misissuinikkut siusinnerusukkut paasisimavaa
ikittuinnarnit Inatsisartuni ogallinnerit malinnaavigineqgartartut, taakkualu
inuusuttortaganngingajattut. Naalaartartut misissuivigineqarneranni marsimi
naammassisussatut naatsorsuutigineqartumi naalaartartut toqgaannartumik
aperinegarput KNR-ip ulluunerani programmia Inatsisartut ataatsimiinnerini
matoqgqgasassappat tamanna ganoq isumagarfigineqarnersoq pillugu.

Inussiarnersumik inuulluagqusilluta

